	د شکایت پالیسي او تګلاره – 
متقاضي (Grievance Procedure – Pashto)

	☒ پالیسي/تګلاره 
	☐ SOP
	☐ لارښود
	

	د صلاحیت محدوده
اداره 
	د پالیسۍ اړوند صلاحیت لرونکی شخص
د فعالیت او کیفیت عمومي رییس

	د بیاکتنې وروستۍ نېټه
06/26/2024

	ډلبندي
عمومي
	تایید شوی دی په واسطه د
PQI

	د دوسیې موقعیت
د پالیسۍ کتابتون

	موضوعات
د متقاضي حقونه
PQI
پروګرامونه
	لومړی ارتباطي شخص
د فعالیت او کیفیت عمومي رییس

	اړوندې پالیسۍ/تګلارې
د شکایت پالیسي او تګلاره - ژباړل شوې بڼه


پالیسي
دا د Bethany Christian خدمتونو او د هغوی د تابع شرکتونو (Bethany) پالیسي ده تر څو متقاضیانو ته یوه داسې پروسه برابره کړي چې د وړاندې شویو خدمتونو په اړه شکایتونه (د رسمی شکایتونو په ګډون) وړاندې او ځواب ترلاسه کړي. 
تګلاره
د متقاضي حقونه او د یوه شکایت د سپارلو لپاره لاسرسی
· متقاضیان حق لري چې له هیڅ ډول مداخلې او غچ اخیستنې پرته شکایت وسپاري. 
· متقاضیانو ته د خدمتونو د وړاندې کولو په پیل کې د متقاضي د شکایت د پالیسۍ په اړه خبر ورکول کېږي. 
· متقاضیانو ته د متقاضي د شکایت د پالیسۍ او تګلارې یوه کاپي د څانګو، د www.bethany.org ویب پاڼې او یا د خدمت د وړ پورټل له لارې د لاسرسي وړ ده. 
· ټول هغه ځوانان چې د Bethany له لارې له کور څخه بهر پاملرنې کې ژوند کوي، د آیالتي او سیمه ییز جواز ورکولو د اړینو اړتیاوو سره سم دوی ته د متقاضي د حقونو او د شکایت د تګلارو په اړه معلومات وړاندې شوي دي. 
· د اضافي/اصلاح شویو تګلارو په ځانګړې توګه د هغو پروګرامونو لپاره چې د بې سرپرست ماشومانو لپاره خدمت ترسره کوي، راتلونکې پاڼې ته مراجعه وکړئ.
د یوه شکایت سپارل
1. کله چې یو متقاضي په لیکلې یا شفاهي بڼه شکایت وسپاري، کار کوونکي به متقاضي ته د شکایت د فورمې یوه کاپي ورکړي یا د اړتیا په صورت کې به له متقاضي سره د فورمې په ډکولو کې مرسته وکړي. کیدای شي یو شکایت په الکترونیکي بڼه، کاغذي ډول یا د Bethany د ویب پاڼې له لارې وسپارل شي. که چېرې متقاضي غواړي چې یو رسمي شکایت په شفاهي ډول وسپاري، هغه باید د کار کوونکو لخوا واورېدل شي او مستند شي. اړتیا نشته ده چې یو شکایت د رسمي شکایت د فورمې له لارې وسپارل شي. 
2. شکایتونه په هره ژبه کې سپارلی شي. 
3. په لیکلې بڼه شکایت د څانګې رییس یا به هغه ټاکل شوي کار کوونکي ته وسپارل شي چې بیاکتنه بشپړوي. هغه کار کوونکي به په بیاکتنه کې ګډون ونه کړي، چې په یوه شکایت کې یې نوم اخیستل شوی وي یا پکې ښکېل وي او د شکایت د حل په پایله کې به د پریکړې ترسره کولو واک ونه لري. 
4. ټولې هڅې به ترسره شي تر څو د متقاضي شکایتونو ته د څانګې په کچه د حل لاره چاره وموندل شي.
د شکایت ترلاسه کول او لومړنۍ ناسته
یادونه: په ټولو هغو موقعیتونو کې چې د شکایت بکسونه وي، هغوی په ورځنۍ توګه کتل کېږي او بیړنیو شکایتونو ته د پیښې څرنګوالي ته په پام سره په وخت او مناسب ډول ځواب ورکول کېږي. 
1. د څانګې مشر یا ټاکل شوی کار کوونکی به ټول نابیړني شکایتونه د پنځو (5) کاري ورځو په لړ کې تایید کړي. د پیژندلو شویو شکایتونو د اورېدلو لپاره به یوه ناسته، مرکه یا د کنفرانس له لارې اړیکه په مهالویش برابره شي.
2. په ناسته کې به هر شاهد د شکایت اړوند حقایق او شواهد وړاندې او ثابت کړي او یا به له تقابل پرته فضا کې د وړاندې شویو معلوماتو په اړه بحث وکړي. ښکیل کار کوونکي باید په دې ناسته کې نه وي، مګر کیدای شي وروسته د څانګې له رییس یا ټاکل شوي کار کوونکي سره د لا زیاتو معلوماتو د وړاندې کولو لپاره وویني، د څانګې رییس باید له ناستې وروسته د شکایت اړوند په ټولو معلوماتو باندې بیاکتنه ترسره کړي چې کیدای شي په هغوی کې د دوسیې بیاکتنه یا له کار کوونکو سره مرکې شاملې وي.
3. له رسمي پریکړې وروسته د ناستې راپور د پنځو (5) کاري ورځو په لړ کې د عملیاتو مرستیال رییس ته وړاندې کېږي چې په هغې کې رسمي پریکړه او دلایل شامل دي.
4. د څانګې لخوا د شکایت له ترسره کولو وروسته به د 30 کاري ورځو په لړ متقاضي ته د رسمي پریکړې او دلایلو یو کاپي ورکړل شي. که چېرې لومړنۍ ناسته د متقاضي د مهالویش د ستونزو له امله په خپل وخت ترسره نه شي، کیدای شي د لومړنۍ ناستې له وخت وروسته ډېر تر ډېره تر 15 ورځو پورې یې وخت وغځول شي. 
ادارې ته د پریکړې په اړه د استیناف غوښتنې ترسره کول
1. که چېرې متقاضي له پریکړې څخه راضي نه وي، دوی کولای شي مرستیال عملیاتي رییس ته د لسو (10) کاري ورځو په لړ کې په لیکې بڼه د بیاکتنې غوښتنه وسپاري، چې هغه به یې په حضوري ډول یا د کنفرانس له لارې د اړیکې په واسطه په مهالویش برابره کړي.
2. مرستیال عملیاتي رییس به د استیناف غوښتنې له ناستې وروسته د پنځلسو (15) کاري ورځو په لړ کې خپله وروستۍ پریکړه ترسره کړي او د پریکړې یوه رسمي کاپي به متقاضي ته ورکړي. کیدای شي د اړتیا په صورت کې له لوړ پوړي مرستیال عملیاتي رییس یا اړونده کار کوونکو سره سلا مشوره وشي. 
د سوابقو ساتل
د ټولو ناستو اصلي سوابق به د څانګې په دفتر کې د متقاضي اړوند دوسیه کې وساتل شي او یوه کاپي به یې د PQI د ټکټ له لارې د فعالیت او کیفیت د ښه کولو (PQI) څانګې ته وسپارل شي. د PQI څانګه به په ټولو شکایتونو د ګټور ښه کولو د هڅو د یوې برخې په توګه بیاکتنې ترسره کړي. 
له ادارې بهر د پرېکړې په اړه استیناف غوښتنه
کله چې له خدمتونو/پروګرام څخه د دولتي بودیجې له لارې ملاتړ ترسره کېږي یا که چېرې متقاضي په دې باور وي چې پریکړه د آیالتي مقرراتو یا اړینو اړتیاوو پر خلاف ده، متقاضي ته په اړوند آیالتي اداره (معمولاً، د بشري خدمتونو یا د آیالت په کچه د لویې څارنوالۍ څانګه) کې د خپلې استيناف غوښتنې د حق په اړه خبر ورکړل شي. 
د هغو پروګرامونو لپاره اضافي یادښتونه چې بې سرپرسته ماشومانو (UC) ته خدمت ترسره کوي
· Bethany باید د بې سرپرسته ماشوم (UC) لخوا د شکایت له ترلاسه کولو وروسته د پنځو کاري ورځو په لړ کې په لیکلې بڼه یوه پریکړه صادره کړي. دا په پورته ډول د وخت له ذکر شوې محدودې څخه ژر دي.
· هغه ځوانان چې د بې سرپرسته ماشومانو (UC) د پروګرام لخوا ځای پر ځای کېږي، کیدای شي په لیکلې بڼه د شکایت د خاکې په لیکلو کې له یوه بل ځوان، د Bethany د یوه کار کوونکي، د کورنۍ د یوه غړي یا قانوني استازي څخه مرسته ترلاسه کړي. د Bethany  کار کوونکي باید له ذکر شویو اړخونو څخه د مرستې د ترلاسه کولو د بهیر د چټک کولو لپاره معقول اقدامات ترسره کړي. 
· کیدای شي د شکایت له تګلارې څخه د بې سرپرسته ماشومانو (UC) په پروګرام کې له کور څخه بهر تر پاملرنې لاندې ځوانانو لخوا د ناوړه ګټې اخیستنې، جنسي ځورونې یا تیري او نامناسب جنسي چلند په اړه د راپور ورکولو لپاره کار واخیستل شي. 
· د پروګرام د سوپروایزر/رییس یا د څانګې د رییس لخوا هغو شکایتونو ته په سمدستي ډول ځواب ورکول کېږي او د مناسب اقدام ترسره کول مشخص کېږي، چې په هغې کې د بې سرپرسته ماشوم (UC) روغتیا، خوندیتوب یا هوساینې ته د جنسي ځورونې یا تیري له اړخه د بیړني ګواښ په اړه راپور ورکړل شوی وي. په دې ډول د هر شکایت په اړه باید د ORR دفتر د پالیسو او تګلارو سره سم د کډوالو د مېشت کولو دفتر (ORR) ته راپور ورکړل شي. 
· د بیړنیو طبي حالتونو په اړه باید په سمدستي ډول مناسبو طبي یا د بیړنیو خدمتونو کار کوونکو ته د لا زیاتې ارزونې په موخه راپور ورکړل شي. 
· هغه شکایتونه چې په هغې ناوړه ګټه اخیستنه، جنسي ځورونه یا جنسي تیري په اړه افشا کول شامل دي، باید د ناوړه ګټې اخیستنې د شته تګلارو سره سم د قانون پلي کوونکو، له ماشومانو څخه د ملاتړ خدمتونو، د کډوالو د مېشت کولو ادارې (ORR) او د جواز ورکولو آیالتي او سیمه ییزو ادارو ته راپور ورکړل شي. 
· کیدای شي نور هغه اړخونه چې راپور کې مرسته کوي، دا راپورونه اړونده چارواکو ته واستوي، په داسې حال کې چې دا کار د راپور ورکولو په برخه کې د کار کوونکو مسوولیت له مینځه نه وړي.
مقررات
COA: CR 1, RPM 2
د هغو ماشومانو لپاره د کډوالو د مېشتېدنې ادارې (ORR) لارښود چې متحده آیالاتو ته له سرپرست پرته راځي برخه4 
Part 45 CFR 411.52
د سمونې مخینه
	د پلي کېدو اصلي نېټه
تایید شوی دی: په 05/17/1988 نېټه د رییسانو د ملي بورډ لخوا


	د سمونې/بیاکتنې نېټې
سم شوی/تایید شوی دی: 05/23/1995 
سم شوی/تایید شوی دی: په 04/07/2003 نېټه د رهبرۍ د ټیم لخوا
سم شوی/تایید شوی دی: په 06/16/2006 نېټه د TQM کمېټې لخوا
سم شوی/تایید شوی دی: په 11/14/2012 نېټه د PQI د کمېټې لخوا
سم شوی/تایید شوی دی: په 09/14/2017 نېټه د PQI د کمېټې لخوا
سم شوی/تایید شوی دی: په 10/31/2017 نېټه د PQI د کمېټې لخوا
سم شوی/تایید شوی دی: په 10/02/2019 نېټه د PQI د کمېټې لخوا
سم شوی/تایید شوی دی: په 09/09/2022 نېټه د PQI د کمېټې لخوا


	د وروستۍ بیاکتنې نېټه
په 06/26/2024 نېټه د PQI لخوا


	د راتلونکې بیاکتنې ټاکل شوې نېټه
06/26/2025


	د شکایت فورمه - متقاضي
BCS-025-001- فورمه

د Bethany د دفتر موقعیت:










پروګرام:











 
په مهربانۍ سره د خپل شکایت یو لنډ نچوړ وړاندې کړئ: (د اړتیا په صورت کې اضافي پاڼې ضمیمه کړئ)

























































































































 
تشریح کړئ چې څه ډول غواړئ ستاسو شکایت ته رسېدنه ترسره وشي؟




















































































 
په مهربانۍ سره شکایت خپل سیمه ییز دفتر ته وسپارئ.


په 06/26/2024 نېټه بیاکتنه پرې شوې، مخکینۍ بڼې منل شوې دي

د شکایت پالیسي او فورمه 1

